
PAXTACHILIK SOHASIDA 
ISHLAB CHIQARISH 
JARAYONLARI 
SAMARADORLIGINI 
OSHIRISHNING INNOVATSION 
YECHIMLARI VA UNING 
FOYDAGA TA’SIRINI 
BAHOLASH

Annotatsiуa: Maqolada global darajadagi muammolar mavjud bo‘lgan hozirgi kunda paxtachilik sohasida mahsulot ishlab 
chiqarish samaradorligi va paxta xom ashyosi sifat ko‘rsatkichlarini oshirish muhim ahamiyat kasb etishi, uning sohada 
ishlab chiqarish quvvatlari oshishiga, to‘qimachilik mahsulotlarini chuqur qayta ishlashni yo‘lga qo‘yishga imkon berishi 
hamda pirovardida sohada ishlab chiqarish samaradorligi, foydani oshishga ta’siri o‘rganilgan.

Kalit so‘zlar: ishlab chiqarish quvvatlari, mahsulot ishlab chiqarish, paxtachilik sohasi, samaradorlik, sifat, sifat ko‘rsat-
kichlari, qishloq xo‘jaligi, foyda.
Abstraсt: The article discusses such global issues as increasing the efficiency of production in the cotton industry and 
improving the quality indicators of raw cotton, increasing production capacity in production, establishing deep processing 
of textile products, and ultimately, the impact on increasing the efficiency of added value was studied.

Keу words: Production capacity, apparel, cotton industry, efficiency, quality, quality indicators, agriculture, profit.
Аннотация: В статье рассматривается такие глобальные вопросы, как повышение эффективности производства 
продукции в хлопковой отрасли и улучшение показателей качества хлопка-сырца, увеличение производственных 
мощностей в производства, наладить глубокую переработку текстильной продукции и в конечном итоге было изу-
чено влияние на повышение эффективности добавленной стоимости.

Ключевые слова: производственная мощность, производство продукции, хлопковая промышленность, эффектив-
ность, качество, качественные показатели, сельское хозяйство, прибыль.

K I R I S H
Dunyoda paxtachilik bilan shug‘ullanadigan 70 ta dan ortiq mamlakatlar ichida O‘zbekiston geografik 

jihatdan eng shimoliy hudud bo‘lishiga qaramasdan, u paxta yetishtirish hajmi bo‘yicha birinchi o‘ntalikdan o‘rin 
olganligi qishloq xo‘jaligi O‘zbekiston iqtisodiyotining muhim tarmog‘i ekanligini isbotlab turibdi. Buni raqamlar 
ham dalillamoqda, dastlabki ma’lumotlarga ko‘ra, 2023-yilning yanvar-dekabr oylarida bu tarmoqning mam-
lakat yalpi ichki mahsuloti tarkibidagi ulushi – 24,3 %ni, ishlab chiqarish hajmi 426 264,0 mlrd. so‘mni tashkil 
qildi. Ushbu tarmoqda mamlakat aholisining 4.2 millionga yaqin insonlari faoliyat yuritadi, bu mamlakat aholisi 
umumiy bandligining 30% dan ortig‘ini tashkil qiladi. Shu munosabat bilan, O‘zbekiston iqtisodiyotining hozirgi 
rivojlanish bosqichida qishloq xo‘jaligi, xususan, paxtachilik sohasi faoliyati samaradorligini oshirish muammosi 
dolzarb va muhim ahamiyat kasb etadi.

T A D Q I Q O T  M Е T O D O L O G I YA S I
Ilmiy maqolani tayyorlash jarayonida ma’lumotlarni jadvallar asosida tahlil qilish, ma’lumotlarni guruhlash, 

abstrakt-mantiqiy fikrlash tizimli tahlil asosida statistik guruhlash usullaridan unumli foydalanildi.

T A H L I L  V A  N A T I J A L A R
Shu nuqtayi nazardan Prezidentimiz rahnamoligida mamlakatimiz qishloq xo‘jaligi tarmog‘i, xususan, yur-

timizda yetishtirilgan paxta tolasining jahon bozoridagi nufuzi va raqobatbardoshligini oshirishga xizmat qiluvchi 

S. B. Inoyatov
Farg‘ona politexnika instituti 
mustaqil tadqiqotchisi

Spaxtachilik sohasida amalga oshirilayotgan tarkibiy o‘zgarishlar doirasida ishlab chiqariladigan mahsulotlarning 

raqobatbardoshliligini oshirish bo‘yicha kompleks chora-tadbirlar amalga oshirilmoqda. Bu kompleks chora-tad-
birlarni amalga oshirish respublika paxtachilik tarmog‘ining barqaror rivojlanishini ta’minlash, paxtachilik tar-
mog‘ida ishlab chiqarish jarayonlarini yanada yaxshilash imkonini beradi. Bu tarmoqni rivojlantirish, eng avvalo, 
mamlakat oziq-ovqat strategiyasi yo‘nalishlari talablarini bajarish va oziq-ovqat xavfsizligini ta’minlashga xizmat 
qiladi.

Hozirgi vaqtda, birinchi navbatda paxta xom ashyosi sifat ko‘rsatkichlarini oshirish, yuqori qo‘shilgan qiy-
matli raqobatbardosh va sifatli tayyor mahsulot ishlab chiqarishni kengaytirish, ularni yirik xorijiy bozorlarga olib 
chiqish orqali ishlab chiqarish samaradorligi va foydani ko‘paytirishga erishish zarur.

Paxtachilik sohasida mahsulot ishlab chiqarish samaradorligini yanada oshirish hamda boshqaruv tizimini 
mutloq takomillashtirishning asosiy yechimlaridan biri bu ishlab chiqarish quvvatlarini oshirish, to‘qimachilik 
mahsulotlarini chuqur qayta ishlashni yo‘lga qo‘yishdan iboratdir.

Sohada mahsulot ishlab chiqarish samaradorligini oshirish ko‘p jihatdan mavjud resurslar: mehnat, yer, 
suv, moddiy va moliyaviy resurslaridan oqilona foydalanishga bog‘liq bo‘lib hisoblanadi.

Bunga yangi g‘o‘za navlarini yaratish, agrotexnik tadbirlarni takomillashtirish, resurstejamkor va samarali 
paxtachilik texnologiyalarini qo‘llash orqali erishiladi.

Nafaqat O‘zbekistonda, balki butun dunyoda paxta yetishtirish rentabelligi bir necha o‘n yildan beri o‘zga
rishsiz qolgan yoki pasayish tendensiyasi kuzatiladi. Bunga sabab ko‘p: global iqlim o‘zgarishi, tuproq unum-
dorligining pasayishi, zararkunanda va g‘o‘za kasalligi turlarining ko‘payishi, moddiy texnik resurslar va mehnat 
resurslarining qimmatlashuvi va boshqa omillar sabab qilib ko‘rsatiladi [2, 3].

Global darajadagi muammolar mavjud bo‘lgan hozirgi kunda tuproq unumdorligini to‘g‘ri baholash, undagi 
bir guruh makro- va mikroelementlardan oqilona foydalanish evaziga ham sohada mahsulot ishlab chiqarish 
samaradorligini oshirish muhim hisoblanadi.

Ma’lumki har bir o‘simlik turi vegetatsiya jarayonida tuproqdan ma’lum bir guruh makro- va mikroele-
mentlarni o‘zlashtirish hisobiga rivojlanadi, o‘sadi va hosil beradi. Mamlakatimizning asosiy ekin maydonlarini 
egallaydigan paxtachilikni qarab chiqadigan bo‘lsak, har mavsumda tuproqqa asosan azot, fosfor va kaliy kabi 
makro- va mikroelement beriladi. Mikroelementlar o‘simlik organizmiga juda kam miqdorda zarur bo‘ladi, ammo 
ularsiz me’yorda rivojlana olmaydi.

Hozirgi kunda tuproq unumdorligini to‘g‘ri baholash uchun tuproq tarkibidagi makro- va mikroelementlar 
muntazam ravishda monitoring qilinishi lozim. Agrar sohadagi ilmiy tadqiqotlarda olingan natijalarga ko‘ra mar-
ganes mikroelementi qishloq xo‘jaligi ekinlarini rivojlanishida, jumladan paxtadan mo‘l hosil olishda nihoyatda 
muhim ahamiyatga ega [4, 5]. Ushbu mikroelement vositasida g‘o‘za o‘simligida kechadigan muhim fiziologik va 
biokimyoviy jarayonlarni boshqarish mumkin va shu yo‘l bilan paxta hosildorligini oshirish mumkin. Marganes 
mikroelementini urug‘larga ekish oldidan ishlov berishsh yo‘li bilan va tuproqqa g‘o‘zaning ildiz tizimiga berish 
yo‘li bilan ta’sir ettirish mumkin. Urug‘larni yoki tuproqni marganes bilan to‘yintirish paxta urug‘ini tez o‘sishiga 
va rivojlanishiga turtki bo‘ladi, modda almashinuvi hamda pishishni tezlashtiradi va hosilni ko‘paytiradi.

Marganes mikroelementining tuproqdagi miqdoriga qarab g‘o‘zaning ildiz tizimiga beriladigan mikroele-
ment me’yori hisoblab chiqariladi. Buning uchun tajriba ekin maydonlarida tuproq mikroelementlar monitoringi 
o‘tkazildi.

Monitoring natijalari shuni ko‘rsatdiki, marganes mikroelementining barcha tajriba maydonlaridagi miqdor-
lari me’yordan kam.

1-jadval: Tajriba dalalari tuproqlaridagi taxlil natijalari

Kontur Maydon, ga Marganets, mg/kg Natriy, mg/kg Kaliy, mg/kg

1366 4,26 га 240 - 310 5100 - 8500 8200 - 15100

1367 6,65 га 250 - 330 7700 - 10600 12600-17700

1420 6,7 га 330 - 470 9500 - 11100 17200-19900

1416 3,4 га 320 - 420 10000-18200 16600-27800

505 8,97 га 240 - 350 5600 - 8300 9400 - 15700

444 6,37 га 320 - 390 8100 - 11900 17200-20400

1675 12,28 га 410 - 480 8200 – 10300 15400-18900

1410 5,5 га 340 – 420 6800 – 9700 16200-19300

1415 3,75 га 325 – 405 7500 – 11400 11400-17800

1056 4,55 га 350 - 430 7600 - 10700 12100-18600

Paxtachilik uchun marganes elementining tuproqdagi me’yori 800 – 1000 mg/kg xisoblanadi. Demak, bu 
tuproqlarda marganes mikroelementi g‘o‘za yaxshi rivojlanishi va hosil berishi uchun yetishmaydi.

Oldingi yillarda olingan ilmiy tadqiqot natijalariga tayanib olib borilgan hisob-kitoblar bo‘yicha bu tuproq
larga 30 kg/ga dan 35 kg/ga me’yor bo‘yicha sulfat marganes (MnSO4 ) mikroo‘g‘iti berilishi kerak.

Tuproq unumdorligini yaxshilash va paxta hosildorligini oshirish doirasida amalga oshirilgan tajribani 
unumdorligiga shaffof baho berish maqsadida yangi monitoring uslubi ( metodi ) joriy qilindi. Natijada MnSO4 
mikro-o‘g‘itining quyidagi ko‘rsatkichlarga ijobiy ta’siri kuzatildi:

1.	 Nazorat maydonga nisbatan tajriba dalasida g‘o‘zaning o‘suv davri qisqarishiga erishildi.
2.	 Nazorat maydonga nisbatan tajriba dalasida hosildorlik ko‘rsatkichining o‘sishi kuzatildi.
3.	 Nazorat maydonga nisbatan tajriba dala paxtasidan olingan tolaning tekstil xususiyatlarini ustunligiga 

erishildi.
G‘o‘za o‘suv davriga MnSO4 mikro-o‘g‘iti tasirini o‘rganish natijalari 2- jadvalda keltirilgan.

2-jadval: Marganes mikro elementining g‘o‘za o‘suv davriga ta’siri

Jadval ma’lumotlaridan ko‘rinadiki, marganes mikroelementi g‘o‘za o‘suv davri qisqarishiga, ya’ni paxtani 
tezroq pishib yetilishiga, g‘o‘zaning hosildorlik dinamikasi ijobiy tasir ko‘rsatgan. Jumladan, chigit unib chiqish 
davri o‘rtacha 15 % ga, chim barg chiqarish davri o‘rtacha 6%, gullash sanasi o‘rtacha 5% ga va paxtani och-
ilish davri o‘rtacha 1% ga qisqargan. Shuningdek, g‘o‘za hosildorligaga ta’sir etuvchi parametrlarga ijobiy tasir 
ko‘rsatgan. Jumladan, ko‘chat soni o‘rtacha 5% ga, g‘o‘zaning o‘rtacha bo‘yi 3% ga, ko‘saklar soni o‘rtacha 3% 
ga o‘sgan (3 jadval).

3-jadval: Marganes mikro elementining hosildorlikka ta’siri
Kontur 1420 1366 505 444

G‘o‘za 
rivojlanishi Nazorat Tajriba diff, 

% Nazorat Tajriba diff, 
% Nazorat Tajriba diff, 

% Nazorat Tajriba diff, 
%

VVCN 80 82 2% 74 74 0% 81 83 2% 81 82 1%

Ko‘chat soni,
ga/dona 115,000 116,000 1% 106,000 106,000 0% 105,000 108,000 3% 111,000 128,000 15%

G‘o‘zaning 
o‘rtacha bo‘yi, cm 80 83 4% 75 78 4% 76 76 0% 78 81 4%

Ko‘saklar soni, 
dona 795 819 3% 697 708 2% 834 861 3% 857 893 4%

Ochilgan ko‘saklar, 
% 54 58 7% 68 72 6% 75 94 25% 67 74 10%

Tajriba doirasida nazorat maydonida yetishtirilgan paxta tolasi hosildorligi hamda paxta tola sifati kabi 
eng muhim to‘qimachilik sifat ko‘rsatkichlari yaxshilanganligi, jumladan, paxta tolasining mikroneyr va o‘rtacha 
uzunligiga ijobiy ta’sir ko‘rsatganini tajribalarimiz isbotladi.

SNazorat maydonga nisbatan tajriba dala paxtasidan olingan tolaning to‘qimachilik xususiyatlari tahlili nati-

jalari 4-jadvalda keltirilgan.

4-jadval: Tolaning tekstil xususiyatlari tahlili
Kontur raqami 505 444 1415

Tola xususiyati Taj. Naz. Farq Taj. Naz. Farq Taj. Naz. Farq

SCI 121 113 7% 120 120 0% 117 118 -1%

Mst 6.55 6.3 4% 6.17 6.3 -2% 6.1 6.2 -2%

Mic 4.52 4.63 -2% 4.67 4.72 -1% 4.87 4.63 5%

Mat 0.87 0.87 0% 0.87 0.87 0% 0.88 0.87 1%

Shira 1.0% 1.3% -23% 1.0% 1.8% -44% 1% 1% 20%

UHML 27.56 26.10 6% 27.24 26.78 2% 27.3 27.01 1%

UI 82.55 80 3% 83 82.2 1% 82.8 82.6 0%

SF 7.85 8.7 -10% 7.57 8.7 -13% 7.6 7.6 0%

Str 29.2 27.6 6% 27.43 28.5 -4% 29.4 29.3 0%

Elg 6.55 6.2 6% 6.47 6.3 3% 6.1 6.5 -6%

Rd 70.8 74.9 -5% 78.37 79.2 -1% 68.7 69.5 -1%

+b 6.6 7.1 -7% 7.17 7.1 1% 6.2 6.2 0%

TrCnt 44.5 41 9% 17 46 -63% 35 42 -17%

Amt 531 498 7% 568 491 16% 511 521 -2%

Tajriba natijasida yetishtirilgan paxtadan dastlabki ishlov berish natijasida to‘qimachilik sifat ko‘rsatkichlari 
mukammalroq bo‘lgan tola olishga erishilgan. Endilikda marganes ta’sirida yetishtirilgan paxta tolasini paxta-
to‘qimachilik klasterlari faoliyatining xom-ashyo ta’minot zanjirida yuzaga keltirish mumkin bo‘lgan qo‘shimcha 
daromad zanjiri miqdorini modullashtirib chiqdik.

5-jadval: Tola sifati tahlilining o‘rtacha ko‘rsatkichlari
Sifat ko‘rsatkichlari Mic SF Shira UHML TrCnt

Tajriba 4.68 7.67 0.001 27.4 22.3

Namuna 4.66 8.33 0.001 26.6 41

4-jadvalda keltirilgan tola sifat tahlilining ip yigirish miqdoriga ta’sir ko‘rsatadigan asosiy indikatorlar o‘rt-
acha ko‘rsatkich miqdorlarini aniqladik va qayta ishlangan tajriba tolasini kalava ip yigiruv fabrikasi misolida 
modullashtirdik. Natijalar 6-jadvalda keltirilgan.

6-jadval: Tajriba va namuna tolalarida yigirilishi mumkin bo‘lgan kalava ip miqdori

Tola Miqdor, ton Ne Kalava ip Kalava ip, ton Narx, $/kg Umumiy 
qiymat Foyda

Tajriba 1,700 30ССМ/30CKD 78.6% 1,336.20 $3.1 $ 4,142,220

Namuna 1,700 30ССМ/30CKD 76.0% 1,292.00 $3.1 $ 4,005,200 $137,020

X U L O S A  V A  T A K L I F L A R
Tahlil natijalari shuni ko‘rsatdiki, fabrikada tajriba maydonlarida yetishtirilgan paxta tolasidan namunaga 

nisbatan 2.6% ga, yani 44 tonnaga ko‘proq miqdorda kalava ip ishlab chiqarish mumkin ekanligi va natijada 
137,020 $ ko‘proq daromadga erisha olar ekanmiz.

Shuningdek, paxta-to‘qimachilik klasteri yigirilgan kalava ipni o‘zining to‘quv va bo‘yoq fabrikalarida qayta 
ishlash imkoniyati mavjud bo‘lsa, qo‘shimcha daromad miqdori 157,528 $ ga yanada yuqori bo‘lar edi.

Keyingi bosqichda bo‘yalgan trikotaj matoning tannarxi va qo‘shimcha daromad miqdori xom trikotaj matoga 
nisbatan 973,380 usd ga ko‘proq foyda olish mumkin. Agar tajriba dalasida yetishtirilgan paxta matosi bo‘yal-
ganda, foyda yana 190,828 $ ga, agar tayyor mahsulot, futbolkalar, tajriba maydonidan olingan xom-ashyodan 
tikilganda, foyda miqdori yana 379,476 $ ga oshgan bo‘lar edi.

Xulosa qilib aytish mumkinki, ta’minot zanjiridagi qo‘shimcha qiymat daromadi birlamchi yarim tayyor mah-
sulotdan 2.5 baravar ko‘proq foyda keltira olar ekan.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

